
Сіз білесіз бе... 

2022 жылғы 1 қаңтардағы жағдай бойынша 
Қазақстан Республикасы халқының саны 
19122423 адамды құрады, оның ішінде 
жартысынан көбі әйелдер – 9835645 адам 
немесе 51,4%

Қазақстанда жалақыдағы гендерлік 
алшақтықтың төмендеуі байқалады, ол 2017 
жылғы 32,2%дан 2021 жылы 21,7%ға дейін 
қысқарды

Сізге толығырақ ақпарат қажет пе?

«Қазақстанның әйелдері мен ерлері» статистикалық жинағы шығарылды 
және «Ресми статистика» / «Жарияланымдар» / «Статистикалық жинақтар» 
бөлімінде орналастырылды. Жинақта халықтың демографиялық және  
әлеуметтік сипаттамалары, денсаулық сақтау, білім және ғылым, жұмыспен 
қамту және жұмыссыздық, қылмыс және мемлекеттік басқару бойынша 
гендерлік аспектіде деректер келтірілген. 

«Пайдаланушыларға» бөлімінде «Гендерлік статистика» арнайы бөлімшесі 
бар, онда 2000 жылдан бастап динамикада ұлттық гендерлік көрсеткіштер 
жүйесінің барлық деректері орналастырылған.

Сіздің басқа да сұрақтарыңыз бар ма?

Қазақстан Республикасы 
Стратегиялық жоспарлау және реформалар агенттігі 
Ұлттық статистика бюросы

Сенат
48 депутат

немесе 39 ер 
және 9 әйел

Мәжіліс
106 депутат

немесе 77 ер 
және 29 әйел

Парламент депутаттары арасындағы әйелдердің үлесі біртіндеп артып келеді және 
2020 жылғы сайлау қорытындылары бойынша Парламенттің төменгі палатасы – Мә-
жілістегі әйелдердің үлесі 27,4% құрады. Парламент Сенатында бұл көрсеткіш біршама 
аз, барлығы 9 әйел депутат немесе жалпы санының 18,7% (барлығы 48 депутат).

2021 жылы жекелеген лауазымдар мен кәсіптер бойынша орташа 
айлық атаулы жалақы

теңге

Еңбек ақы төлеу таңдалған мамандыққа және атқаратын лауазымына 
байланысты ерекшеленеді. 2021 жылы ең жоғары жалақы ұйымдар 
басшылары (521336 теңге), аудармашылар (412527 теңге), маман дан-
дырылған (өндірістік-пайдалану) бөлімшелер (қызметтер) басшылары 
(342864 теңге) арасында тіркелді. Сонымен қатар, аталған барлық лауа зым-
дар мен кәсіптерде ер адамдар жоғары жалақы алады.

Ерлер мен әйелдер басқаратын жұмыс істеп тұрған ШОК 
субъектілерінің саны

2022 жылғы 1 қаңтардағы жағдай бойынша, бірлік

2022 жылғы 1 қаңтардағы жағдай бойынша Қазақстанда 1,4 млн.шағын және орта 
кәсіпкерлік субъектілері (ШОК) белсенді жұмыс істейді, оның ішінде 793,6 мың 
субъекті немесе жалпы санының 55,4%-ын ер-кәсіпкерлер басқарады.

Мемлекеттік әкімшілік қызметшілерді жынысы бойынша бөлу
адам

Мемлекеттік басқару жүйесінде ерлер мен әйелдердің өкілдігі мынадай: мемлекеттік 
әкімшілік қызметшілер арасындағы ерлердің үлесі әйелдердің жалпы санының 
56,1%-ымен (46,0 мың адам) салыстырғанда 43,9%-ды (36,0 мың адам) құрайды. 
Мемлекеттік саяси қызметшілер деңгейінде жалпы саннан ерлер 90,9% (670 адам) 
және әйелдер 9,1% (67 адам) құрайды.

2022 жылғы 1 қаңтардағы жағдай бойынша Қазақстан 
Республикасының Парламенті депутаттары құрамының сипаттамасы

2021 жылы экономикалық қызмет түрлері бойынша жұмыспен 
қамтылған халық

адам



Соңғы жылдары гендерлік тақырып өте өзекті және бүкіл әлемде кең таралған, 
ерлер мен әйелдердің тыныс-тіршілігіндегі қызықты фактілерді анықтау 
тұрғысынан олар туралы статистикалық ақпарат әрқашан қызығушылық 
тудырады. 

Гендерлік статистика мына салаларда әйелдер мен ерлердің жағдайы 
туралы деректер жиынтығын білдіреді: халық, отбасы, денсаулық сақтау, білім 
беру және коммуникация, жұмыспен қамту, адам құқықтары және саясат. Ол 
оңтайлы әлеуметтік-демографиялық саясатты әзірлеу, әйелдер мен ерлердің 
тең құқықтары мен тең мүмкіндіктері қағидатын іске асыру кезінде әйелдер мен 
ерлердің айрықша әлеуметтік-демографиялық топтар ретіндегі ерекшеліктерін 
ескеруге мүмкіндік беретін аса маңызды құралдардың бірі болып табылады.

Қазақстан Республикасындағы ерлер мен әйелдер саны
жыл басына, адам

Өңірлік бөліністе ерлер мен әйелдердің санын ескере отырып, ерлердің 
басым көпшілігі Түркістан облысында тұрады – 1054,0 мың адам немесе 
республикадағы ер адамдардың жалпы санының 11,3%, ал әйелдер Алматы 
қаласында көбірек – 1097,0 мың адам немесе әйел адамдардың  жалпы 
санының 11,2%. Солтүстік Қазақстан облысында халық санының үлесі ең аз, 
онда республика халқының жалпы санының 2,8% тұрады,  257,2 мың ер адам 
және 279,9 мың әйел.

Әдетте әйелдерге қарағанда ер адамдар көп (100 қызға 105-106 ұл) туады, 
бірақ әртүрлі себептерге байланысты олардың барлығы қартайғанға дейін өмір 
сүре бермейді.

Ерлер үшін күтілетін өмір сүру ұзақтығы 2021 жылы 66,3 жасты құрады, 
ал әйелдер арасындағы көрсеткіш 74,03 жасты құрады. 2017 жылмен 
салыстырғанда ерлер мен әйелдер арасындағы алшақтықтың 2021 жылы 8,2 
жастан 7,7 жасқа дейін біртіндеп төмендеуінің оң үрдісі байқалады.

Туу кезіндегі күтілетін өмір сүру ұзақтығындағы гендерлік алшақтық
жас

Аурулардың негізгі кластары бойынша халықтың 
сырқаттанушылығы

адам

Екінші орында ас қорыту органдарының аурулары (328,1 мың және 382,1 
мың жағдай), аурулар тізіміндегі келесілер - жазатайым оқиғалар, улану мен 
жарақаттану (291 мың және 219,2 мың жағдай) және қан айналымы жүйесі 
аурулары (222,2 мың және 297,4 мың жағдай).

2017 жылмен салыстырғанда анықталған ісіктердің (24,1% және 9,5%), 
қан айналымы жүйесі ауруларының (тиісінше 14% және 8,8%), сондай-ақ 
инфекциялық және паразиттік аурулардың (3% және 1,9%) өсуі байқалады.

Темекіні тұтыну бойынша іріктемелі зерттеудің алынған нәтижелері үй 
шаруашылықтарының зерттелген мүшелерінің жалпы санынан 20,0% қазіргі 
уақытта темекі шегетінін (оның ішінде 77,0% ерлер және 23,0% әйелдер) көрсетті, 
темекі шекпейтіндердің арасында 30,7% ерлер және 69,3% әйелдер).

2021 жылы халық арасында темекі шегудің таралуы
пайыз

Респонденттердің 16,5% күн сайын темекі шегеді, анда-санда темекі шеге-
тіндердің үлесі 3,5% құрады, олардың ішінде «бұрын күн сайын шеккен, қазір 
анда-санда  шегетіндердің» үлесі 1,1%, ал «бұрын ешқашан темекі шекпеген, 
қазір анда-санда темекі шегетіндердің» үлесі 1,9% құрады. Темекі өнімдерін 
шегетін адамдардың көпшілігі қалалық жерлерде тұрады, сұралған үй шаруа-
шылықтары мүшелерінің жалпы санының 60%.

Халықтың репродуктивті денсаулығын қарастыра отырып, несеп-жыныс 
жүйесі ауруларының жалпы санының (1152,6 мың адам) 23,8%-ы (274,0 мың 
адам) ерлерге тиесілі екенін атап өткен жөн. Оның ішінде ең көп үлесін қуықасты 
безі аурулары – 19,4% (53,1 мың), бүйрек және несепағар тастары – 3,9% (10,8 
мың) және бүйрек жеткіліксіздігі – 3,1% (8,4 мың) алады. Бедеулік диагнозы 
1,5 мың ер адамға қойылған, ал әйелдер арасында 20 мыңға жуық диагноз 
қойылған.

 

Халықтың жас құрылымында егде адамдардың үлесі артып, зейнетақы алушы-
лардың саны жылдан жылға артып келеді. 2017 жылмен салыстырғанда 
(2095,2 мың адам) зейнетақы алушылардың саны 7,5%-ға артып, 2252,7 мың 
адамды құрады. Бұл ретте, зейнетақы алушылардың арасындағы әйелдердің 
үлесі де өсуде, егер 2017 жылы бұл көрсеткіш 29,0%-ды құраса, 2021 жылға 
қарай ол зейнетақы алу шылардың жалпы санының 31,3% на дейін өсті.

Зейнетақы алушылардың саны, %

2021 жылы алғашқы некеге тұрған әйелдердің орташа жасы – 25,2 жас, ал ер 
адамдар – 27,9 жас. 2017 жылы бұл көрсеткіш әйелдер арасында 25,0 жасты 
және ерлер үшін 27,5 жасты құрады. 2017 жылы некеге тұрған ерлердің үштен 
бірінен көбі (33,9%) 25-29 жас аралығында, ал әрбір екінші әйел (40,5%) 20-24 
жасында тұрмысқа шықты.

Өңірлер бойынша бұл көрсеткіштің айырмашылығы бар, батыс және 
оңтүстік өңірлерде әлі де жас кезінде некеге тұру үрдісі сақталып отыр, мысалы, 
Маңғыстау және Атырау облыстарында некеге тұрған ерлердің орташа жасы 
сәйкесінше 26,3 жасты және 26,6 жасты құрайды, ал Түркістан облысы мен 
Шымкент қаласындағы қыздар 22,8 жасында және 23,8 жасында некеге 
тұрады. Сонымен қатар Солтүстік Қазақстан және Қостанай облыстарында 
некеге тұрған ерлердің орташа жасы 29,2 жас және 28,9 жасты, ал Павлодар 
және Солтүстік Қазақстан облыстарында бойжеткендердің орташа жасы 26,7 
жас және 26,6 жасты құрады.

Халықтың денсаулығы өмір сапасының барлық басқа аспектілеріне 
әсер ететін маңызды құрамдас бөліктерінің бірі болып табылады. 
Қазақстандықтардың денсаулығы туралы айтқанда, ерлер де, әйелдер де 
көбінесе тыныс алу органдарының ауруларымен ауыратынын (тиісінше 2060 
мың және 2135,8 мың жағдай), аурулардың жалпы санында осы ауру неғұрлым 
жоғары үлес салмақты алатынын атап өтуге болады.

2009 жылғы халық санағының қорытындысы бойынша 15-24 жастағы жас 
әйелдердің сауаттылық деңгейі 99,9%, ал тиісті жастағы ерлердің сауаттылығы 
99,8% құрады. 21,6% әйел және 17,8% ер адам жоғары білімді.

Республиканың жоғары оқу орындарында профессорлық-оқытушылық 
құрам арасында ер адамдар елеулі үлес алады. Мәселен, ғылым 
докторларының 54,0% және профессорлардың 60,7% ер адамдар. Әйелдер 
ғылым кандидаттары мен доценттер арасында көбірек орын алады, 
сәйкесінше 63,4% және 57,8%.

20212022 оқу жылының басына жоғары оқу орындарындағы 
профессорлықоқытушылық құрам арасындағы ғылым 

докторларының саны

Еңбек нарығында ер адамдар да жетекші орындарға ие, жұмыс берушілер 
арасында ерлердің үлесі 54,4%, ал жалдамалы қызметкерлер 50,9% құрайды.

Бұл ретте, жалданып жұмыс істейтін ерлердің басым бөлігі дәстүрлі 
«ерлер» салаларында: құрылыс, өнеркәсіп, ауыл, орман және балық 
шаруашылығы, көлік және қоймалау салаларында жұмыс істейді. 

Жұмыспен қамтылған халық санындағы әйелдердің үлесі ерлер үлесіне іс 
жүзінде тең және соңғы жылдар ішінде сол деңгейде қалып отыр (2021 жылы 
ерлер 51,4% және әйелдер 48,6%). 

Әйелдер ауыл шаруашылығы секторында (42,2%), өнеркәсіпте (31,1%) 
және құрылыста (22,8%) аз, бірақ сауда (57,1%), тұру және тамақтану бойынша 
қызметтер көрсету (65,4%), білім беру (72,9%), денсаулық сақтау және халыққа 
әлеуметтік қызмет көрсету сияқты экономикалық қызмет салаларында басым 
(73,0%).

Әйелдердің орташа айлық атаулы жалақысы 220160 теңгені 2021 жылы, 
ерлерде 281239 теңгені құрады. Абсолюттік мәнде айырма орта есеппен 
61079 теңгені құрады, пайыздық мәнде алшақтық 21,7% құрады. 

Еңбекақы төлеудегі айырмашылық орындалатын жұмыс пен кәсіп-
орындардың экономикалық қызмет түрлеріне байланысты ерекшеленеді. 
Еңбек ақының ең жоғары шамасы тау-кен өндіру өнеркәсібінде және 
карьерлерді қазуда – 503930 теңге, ең төмен – ауыл, орман және балық 
шаруашылығында – 150705 теңге белгіленді.

барлығы халқы
ерлер әйелдер

қала халқы ауыл халқы
2021          2022 2021          2022 2021          2022

2021 жылы 18 және одан жоғары жастағы тұлғалардың репродук
тивті денсаулығына әсер ететін несепжыныс жүйе аурулары

адам


